
ܡܲܩܪܘܼܒܹܐ ܚܕܵܐ ܩܒ݂ܵܠܬܵܐ
ܣܝܼܥܬܵܐ ܐܘܿܣܬܪܵܠܵܝܬܵܐ ܕܙܸܕܩܹ̈ܐ ܐ݇ܢܵܫܵܝܹ̈ܐ (Australian Human Rights Commission) ܝܼܠܵܗ̇ ܚܲܕ ܓܘܼܫܡܵܐ ܫܲܪܝܵܐ ܕܟܹܐ ܨܲܚܨܹܝܵܐ ܠܗܘܿܢ ܘܫܵܪܝܵܐ ܠܗܘܿܢ ܩܒ݂ܵܠܝܵܬܹ̈ܐ ܒܘܼܬ ܦܵܪ̈ܘܿܫܘܼܝܵܬܹܐ ܠܵܐ ܩܵܢܘܿܢܵܝܹ̈ܐ ܕܓܸܢܣܵܐ ܘܕܛܘܼܗܡܵܐ ܘܕܫܲܦܠܘܼܬܵܐ ܘܕܥܘܼܡܪܵܐ، ܘܦܵܪܘܿܫܘܼܬܵܐ ܘܕܲܫܕܲܫܬܵܐ ܕܙܸܕܩܹ̈ܐ ܐ݇ܢܵܫܵܝܹ̈ܐ ܕ ILO III. 
ܒܘܼܬ ܡܘܿܕܝܼ ܡܵܨܝܼܬܘܿܢ ܕܩܵܒ݂ܠܝܼܬܘܿܢ ܩܵܐܠܲܢ
	· ܦܵܪܘܿܫܘܼܬܵܐ ܕܓܸܢܣܵܐ ܒܸܚܒ݂ܵܫܵܐ ܝܠܵܗ̇ ܗܲܪܲܫܬܵܐ ܓܸܢܣܵܢܵܝܬܵܐ ܘܦܵܪܘܿܫܘܼܬܵܐ ܒܢܝܼܬܵܐ ܥܲܠ ܓܸܢܣܵܐ ܘܗܝܼܵܝܘܼܬܵܐ ܓܸܢܣܵܢܵܝܬܵܐ ܘܐܲܝܟܲܢܵܝܘܼܬܵܐ ܕܬܪܲܝܵܢܲܝ ܓܸܢܣܵܐ ܘܒܛܝܼܢܘܼܬܵܐ ܘܐܲܝܟܲܢܵܝܘܼܬܵܐ ܕܙܘܼܘܵܓ݂ܵܐ ܝܲܢ ܕܐ݇ܚܝܵܢܘܼܬܵܐ (ܥܸܠܵܩܵܐ) ܘܕܡܲܡܝܲܨܬܵܐ ܡ̣ܢ ܒܸܙܵܐ ܘܡܸܫܬܲܐܠܵܢܘܵܬܹ̈ܐ ܕܒܲܝܬܘܼܬܵܐ ܘܕܝܼܠܵܢܵܝܘܼܬܵܐ ܓܸܢܣܵܢܵܝܬܵܐ.
· ܦܵܪܘܿܫܘܼܬܵܐ ܕܫܲܦܠܘܼܬܵܐ ܒܸܚܒ݂ܵܫܵܐ ܝܠܵܗ̇ ܦܵܪܘܿܫܘܼܬܵܐ ܒܢܝܼܬܵܐ ܥܲܠ ܫܲܦܠܘܼܝܵܬܹ̈ܐ ܦܲܓ݂ܪܵܢܵܝܹ̈ܐ ܘܗܵܘܢܵܝܹ̈ܐ ܘܪܸ̈ܓ݂ܫܵܢܵܝܹܐ ܘܝܘܼܠܦܵܢܵܝܹ̈ܐ ܘܢܲܦ̮ܫܵܢܵܝܹ̈ܐ؛ ܟܘܼܪ̈ܗܵܢܹܐ ܝܲܢ ܡܲܪ̈ܥܹܐ؛ ܐܲܝܟܲܢܵܝܘܵܬܹ̈ܐ ܐܵܣܝܘܼܬܵܢܵܝܹ̈ܐ؛ ܕܲܪ̈ܒܹܐ ܕܐ݇ܣܝܼܪܹܐ ܝܢܵܐ ܒܦܘܼܠܚܵܢܵܐ؛ ܫܲܦܠܘܼܝܵܬܹ̈ܐ ܥܒ݂ܝܼܪܹ̈ܐ ܘܩܵܐܹܡܵܝܹܐ ܘܕܲܥܬܝܼܕܵܝܹ̈ܐ؛ ܐܲܣܵܢܹ̈ܐ ܡܗܲܝܸܪܵܢܹ̈ܐ ܕܫܲܦܠܘܼܬܵܐ؛ ܗܲܝܘܵܢܹ̈ܐ ܗܲܝܸܪܵܢܹ̈ܐ ܘܫܲܘܬܲܦܬܵܐ ܥܲܡ ܚܲܕ ܦܲܪܨܘܿܦܵܐ ܕܐܝܼܬܠܹܗ ܚܕܵܐ ܫܲܦܠܘܼܬܵܐ. 
· ܦܵܪܘܿܫܘܼܬܵܐ ܕܛܘܼܗܡܵܐ ܒܸܚܒ݂ܵܫܵܐ ܝܠܵܗ̇ ܣܢܵܝܬܵܐ ܛܘܼܗܡܵܢܵܝܬܵܐ ܘܦܵܪܘܿܫܘܼܬܵܐ ܒܢܝܼܬܵܐ ܥܲܠ ܛܘܼܗܡܵܐ ܘܓܵܘܢܵܐ ܕܓܸܠܕܵܐ ܘܫܲܪܒܬܵܐ ܘܫܸܪܫܵܐ ܐܘܼܡܬܵܢܵܝܵܐ ܝܲܢ ܛܘܼܗܡܵܢܵܝܵܐ ܘܐܲܝܟܲܢܵܝܘܼܬܵܐ ܕܬܵܘܬܵܒ݂ܘܼܬܵܐ. 
· ܦܵܪܘܿܫܘܼܬܵܐ ܕܥܘܼܡܪܵܐ ܒܸܚܒ݂ܵܫܵܐ ܝܠܵܗ̇ ܦܵܪܘܿܫܘܼܬܵܐ ܒܢܝܼܬܵܐ ܥܲܠ ܕܚܲܕ ܦܲܪܨܘܿܦܵܐ ܪܵܒܵܐ ܙܥܘܿܪܵܐ ܝܠܹܗ ܒܫܸܢܹ̈ܐ ܝܲܢ ܪܵܒܵܐ ܥܒ݂ܝܼܪܵܐ ܝܠܹܗ ܒܫܸܢܹ̈ܐ.
· ܦܵܪܘܿܫܘܼܬܵܐ ܕILO III  ܒܸܚܒ݂ܵܫܵܐ ܝܠܵܗ̇ ܦܵܪܘܿܫܘܼܬܵܐ ܓܵܘ ܕܘܼܟܵܐ ܕܦܘܼܠܚܵܢܵܐ ܒܢܝܼܬܵܐ ܥܲܠ ܬܵܘܕܝܼܬܵܐ، ܣܸܓ݂ܠܵܐ ܕܪܘܼܫܥܵܐ، ܥܵܒ݂ܘܿܕܘܼܬܵܐ ܓܵܘ ܚܘܼܝܵܕܵܐ ܕܦܵܠܵܚܹ̈ܐ، ܪܸܥܝܵܢܵܐ ܦܘܿܠܝܼܛܝܼܩܵܝܵܐ ܘܫܸܪܫܵܐ ܫܲܘܬܵܦܵܝܵܐ.     
· ܙܸܕܩܹ̈ܐ ܐ݇ܢܵܫܵܝܹ̈ܐ ܒܸܚܒ݂ܵܫܵܐ ܝܢܵܐ ܥܒ݂ܵܕܹ̈ܐ ܒܝܲܕ ܝܲܢ ܡ̣ܢ ܓܹܝܒܵܐ ܕܟܘܿܡܘܿܢܒ݂ܵܝܠܬ̣ ܕܡܲܚܫܘܼܒܹܐ ܝܢܵܐ ܕܐܝܼܬ ܗܘܝܼܬܵܐ ܚܕܵܐ ܫܡܵܛܬܵܐ ܕܬܘܼܩܵܢܹ̈ܐ ܕܙܸܕܩܹ̈ܐ ܐ݇ܢܵܫܵܝܹ̈ܐ ܬܹܒܹܝܠܵܝܹ̈ܐ ܪ̈ܫܝܼܡܹܐ، ܐܲܝܟ݂ ܩܵܘܠܵܐ ܬܹܒܹܝܠܵܝܵܐ ܕܙܸܕܩܹ̈ܐ ܡܕܝܼܢܵܝܹ̈ܐ ܘܦܘܿܠܝܼܛܝܼܩܵܝܹ̈ܐ، ܘܣܘܼܙܓܵܪܵܐ ܥܲܠ ܙܸܕܩܹ̈ܐ ܕܛܸܦܠܹ̈ܐ ܘܣܘܼܙܓܵܪܵܐ ܥܲܠ ܙܸܕܩܹ̈ܐ ܕܦܲܪ̈ܨܘܿܦܹܐ ܕܐܝܼܬܠܗܘܿܢ ܫܲܦܠܘܼܝܵܬܹ̈ܐ.


ܡܵܨܝܼܬܘܿܢ ܕܡܲܩܪܸܒ݂ܝܼܬܘܿܢ ܚܕܵܐ ܩܒ݂ܵܠܬܵܐ ܡ̣ܢ ܟܠ ܐܲܝܟܵܐ ܕܒܸܚܵܝܵܐ ܝܬܘܿܢ ܓܵܘ ܐܘܿܣܬܪܵܠܝܼܵܐ ܘܡܲܩܪܲܒ݂ܬܵܐ ܕܚܕܵܐ ܩܒ݂ܵܠܬܵܐ ܠܹܐ ܕܵܩܪܵܐ ܠܵܘܟ݂ܘܿܢ ܚܲܕ ܡܸܢܕܝܼ. ܦܵܣܘܿܥܝܵܬܹ̈ܐ ܠܡܲܩܪܘܼܒܹܐ ܩܒ݂ܵܠܝܵܬܹ̈ܐ ܦܝܼܫܹܐ ܝܢܵܐ ܡܦܘܼܫܩܹܐ ܒܐܸܠܬܸܚܬ.
ܠܡܲܩܪܘܼܒܹܐ ܚܲܕ ܒܘܼܩܵܪܵܐ
· ܐܸܢ ܠܵܐ ܝܬܘܿܢ ܚܲܬܝܼܬܹܐ (ܐܲܟܝܼܕܹܐ) ܕܡܵܨܝܼܬܘܿܢ ܕܡܲܩܪܸܒ݂ܝܼܬܘܿܢ ܚܕܵܐ ܩܒ݂ܵܠܬܵܐ ܒܘܼܬ ܚܲܕ ܡܸܢܕܝܼ، ܡܵܨܝܼܬܘܿܢ ܕܡܲܚܒܸܪܝܼܬܘܿܢ ܩܵܐ ܚܸܠܡܲܬ ܐܘܼܡܬܵܝܬܵܐ ܕܡܲܘܕܥܵܢܘܼܬܵܐ ܕܣܝܼܥܬܵܐ (National Information Service) ܒܬܹܠܝܼܦ̮ܘܿܢ ܥܲܠ ܡܸܢܝܵܢܵܐ 1300 656 419 ܝܲܢ ܒܐܘܼܪܚܵܐ ܕܐܝܼܡܵܝܠ infoservice@humanrights.gov.au
· ܐܲܚܢܲܢ ܡܵܨܲܚ ܕܫܲܕܪܲܚܠܵܘܟ݂ܘܿܢ ܚܕܵܐ ܦܸܬܩܵܐ (ܦ̮ܘܿܪܡ) ܕܩܒ݂ܵܠܬܵܐ ܕܫܲܪܝܼܬܘܿܢ ܠܵܗ̇ ܡܲܩܪܲܒ݂ܬܵܐ ܕܩܒ݂ܵܠܬܵܐ.
· ܐܸܢ ܐܲܚܢܲܢ ܠܹܐ ܡܵܨܲܚ ܕܗܲܝܸܪܲܚܠܵܘܟ݂ܘܿܢ، ܒܸܕ ܡܲܦܫܸܛܲܚܠܵܘܟ݂ܘܿܢ ܠܟܸܣ ܚܲܕ ܦܲܪܨܘܿܦܵܐ ܕܡܵܨܹܐ ܕܗܲܝܸܪܵܘܟ݂ܘܿܢ.
ܡܲܩܪܘܼܒܹܐ ܚܕܵܐ ܩܒ݂ܵܠܬܵܐ
· ܚܕܵܐ ܩܒ݂ܵܠܬܵܐ ܓܵܪܲܓ ܕܗܵܘܝܵܐ ܒܟܬܝܼܒ݂ܬܵܐ. ܡܵܨܝܼܬܘܿܢ ܕܡܵܠܝܼܬܘܿܢ ܠܵܗ̇ ܚܕܵܐ ܦܸܬܩܵܐ ܕܩܒ݂ܵܠܬܵܐ ܘܕܫܲܕܪܝܼܬܘܿܢ ܠܵܗ̇ ܩܵܐܠܵܢ ܒܒܲܪܝܼܕܵܐ ܝܲܢ ܒܦ̮ܵܟܣ ܝܲܢ ܕܡܲܩܪܸܒ݂ܝܼܬܘܿܢ ܚܕܵܐ ܩܒ݂ܵܠܬܵܐ ܥܲܠ ܐܸܢܬܸܪܢܹܝܬ ܥܲܠ ܫܵܘܦܲܢ ܐܹܠܸܟܬܪܘܿܢܵܝܵܐ www.humanrights.gov.au.
· ܡܲܨܝܼܬܘܿܢ ܕܡܲܩܪܸܒ݂ܝܼܬܘܿܢ ܚܕܵܐ ܩܒ݂ܵܠܬܵܐ ܒܗ̇ܘ ܠܸܫܵܢܵܐ ܕܐܲܚܬܘܿܢ ܒܸܒܥܵܝܵܐ ܝܬܘܿܢ ܘܐܲܚܢܲܢ ܡܵܨܲܚ ܕܗܲܝܸܪܲܚܠܵܘܟ݂ܘܿܢ ܕܟܵܬܒ݂ܝܼܬܘܿܢ ܠܵܗ̇ ܩܒ݂ܵܠܬܵܘܟ݂ܘܿܢ ܐܸܢ ܣܢܝܼܩܹܐ ܝܬܘܿܢ ܠܗܲܝܲܪܬܵܐ.
· ܠܵܐ ܝܬܘܿܢ ܣܢܝܼܩܹܐ ܠܚܲܕ ܢܘܿܡܝܼܩܵܐ (ܡܵܗܵܡܝܼ) ܠܡܲܩܪܘܼܒܹܐ ܚܕܵܐ ܩܒ݂ܵܠܬܵܐ.
· ܐܸܢ ܠܹܐ ܡܵܨܲܚ ܕܦܵܠܚܲܚ ܥܲܠ ܩܒ݂ܵܠܬܵܘܟ݂ܘܿܢ، ܐܲܚܢܲܢ ܒܸܕ ܡܢܲܗܸܪܲܚ ܩܵܐܠܵܘܟ݂ܘܿܢ ܩܵܡܘܿܕܝܼ ܠܹܐ ܡܵܨܲܚ. 
ܨܲܚܨܵܝܬܵܐ 
· ܒܸܕ ܡܲܚܒܸܪܲܚܠܵܘܟ݂ܘܿܢ ܠܗܲܡܙܘܼܡܹܐ ܥܲܡܵܘܟ݂ܘܿܢ ܒܘܼܬ ܩܒ݂ܵܠܬܵܘܟ݂ܘܿܢ ܘܒܲܠܟܵܐ ܕܛܵܠܒܲܚ ܡܸܢܵܘܟ݂ܘܿܢ ܕܝܵܗܒ݂ܝܼܬܘܿܢ ܠܲܢ ܡܲܘܕܥܵܢܘܼܬܵܐ ܙܵܘܕܵܢܬܵܐ.
· ܣܝܼܥܬܵܐ ܥܝܵܕܵܐܝܼܬ ܒܸܕ ܡܲܚܒܸܪܵܐ ܩܵܐ ܦܲܪܨܘܿܦܵܐ ܝܲܢ ܫܘܼܬܐܵܣܵܐ ܕܐܲܚܬܘܿܢ ܒܸܩܒ݂ܵܠܵܐ ܝܬܘܿܢ ܒܘܼܬ ܕܝܼܲܝܗܝ ܘܝܵܗܒ݂ܵܐ ܠܗܘܿܢ ܚܕܵܐ ܐܲܨܲܚܬܵܐ ܕܩܒ݂ܵܠܬܵܘܟ݂ܘܿܢ. ܐܲܚܢܲܢ ܒܲܠܟܵܐ ܕܛܵܠܒܲܚ ܡܸܢܲܝܗܝ ܕܝܵܗܒ݂ܝܼܠܲܢ ܡܲܘܕܥܵܢܘܼܬܵܐ ܪܫܝܼܡܬܵܐ ܘ\ܝܲܢ ܚܲܕ ܓ̰ܘܼܘܵܒܵܐ ܒܘܼܬ ܩܒ݂ܵܠܬܵܘܟ݂ܘܿܢ. ܡܲܘܕܥܵܢܘܼܬܵܐ ܡܩܘܼܒܸܠܬܵܐ ܒܝܲܕ ܣܝܼܥܬܵܐ ܐܲܝܟ݂ ܚܲܕ ܓ̰ܘܼܘܵܒܵܐ ܠܩܒ݂ܵܠܬܵܘܟ݂ܘܿܢ ܒܲܠܟܵܐ ܕܚܵܒ݂ܫܵܐ ܡܲܘܕܥܵܢܘܼܬܵܐ ܦܲܪܨܘܿܦܵܝܬܵܐ، ܒܸܚܒ݂ܵܫܵܐ ܡܲܘܕܥܵܢܘܼܬܵܐ ܗܲܣܵܣܵܝܬܵܐ ܒܘܼܬ ܕܝܼܵܘܟ݂ܘܿܢ.
· ܒܚܲܕܟܡܵܐ ܐܲܝܟܲܢܵܝܘܵܬܹ̈ܐ، ܒܲܠܟܵܐ ܕܩܵܛܥܲܚ ܕܠܵܐ ܐܵܙܲܠ݇ܚ ܠܵܩܵܕ݇ܡܵܐ ܒܦܠܵܚܬܵܐ ܥܲܠ ܩܒ݂ܵܠܬܵܘܟ݂ܘܿܢ. ܐܸܢ ܐܵܗܵܐ ܡܸܢܕܝܼ ܩܘܼܘܸܡܠܹܗ، ܐܲܚܢܲܢ ܒܸܕ ܝܵܗܒܲܚ ܢܘܼܗܵܪܹ̈ܐ ܩܵܡܘܿܕܝܼ ܗܵܕܟ݂ܵܐ ܩܛܹܥܠܲܢ.
· ܒܲܠܟܵܐ ܕܗܲܡܙܸܡܲܚ ܥܲܡܵܘܟ݂ܘܿܢ ܒܘܼܬ ܫܪܵܝܬܵܐ ܕܩܒ݂ܵܠܬܵܐ ܒܐܘܼܪܚܵܐ ܕܣܘܼܙܓܵܪܵܐ.
ܣܘܼܙܓܵܪܵܐ 
· ܡܲܥܢܵܝܵܐ ܕܣܘܼܙܓܵܪܵܐ ܝܼܠܹܗ ܕܐܲܚܢܲܢ ܓ̰ܲܪܒܲܚ ܠܗܲܝܘܼܪܹܐ ܩܵܐܠܵܘܟ݂ܘܿܢ ܘܩܵܐ ܦܲܪܨܘܿܦܵܐ ܝܲܢ ܫܘܼܬܐܵܣܵܐ ܕܒܘܼܬ ܕܝܼܲܝܗܝ ܐܲܚܬܘܿܢ ܒܸܩܒ݂ܵܠܵܐ ܝܬܘܿܢ ܒܢܝܼܫܵܐ ܠܡܲܫܟ݂ܘܚܹܐ ܚܕܵܐ ܐܘܼܪܚܵܐ ܠܸܫܪܵܝܹܗ ܩܸܛܪܵܐ.
· ܣܘܼܙܓܵܪܵܐ ܡܵܨܝܵܐ ܕܗܵܘܹܐ ܓܵܘ ܚܕܵܐ ܬܦܵܩܬܵܐ ܕܦܵܬܵܐ ܠܦܵܬܵܐ ܕܟܹܐ ܦܵܝܫܵܐ ܩܪܝܼܬܵܐ 'ܟܢܘܼܫܝܵܐ ܕܣܘܼܙܓܵܪܵܐ' ܝܲܢ ܒܐܘܼܪܚܵܐ ܕܚܲܕ ܟܢܘܼܫܝܵܐ ܬܹܠܝܼܦ̮ܘܿܢܵܝܵܐ. ܒܚܲܕܟܡܵܐ ܐܲܝܟܲܢܵܝܘܵܬܹ̈ܐ، ܩܒ݂ܵܠܝܵܬܹ̈ܐ ܡܵܨܝܵܐ ܕܦܵܝܫܝܼ ܫܸܪܝܹܐ ܒܐܘܼܪܚܵܐ ܕܫܲܕܲܪܬܵܐ ܕܐܝܼܡܵܝܠܹ̈ܐ ܘܥܸܢܝܵܢܹ̈ܐ ܥܲܡ ܚܲܕ ܡܣܲܙܓܸܪܵܢܵܐ.
· ܩܒ݂ܵܠܝܵܬܹ̈ܐ ܡܵܨܝܵܐ ܕܦܵܝܫܝܼ ܫܸܪܝܹܐ ܒܪܵܒܵܐ ܐܘܼܪ̈ܚܵܬܹܐ ܦܪ̈ܝܼܫܹܐ. ܩܵܐ ܛܘܼܦ̮ܣܵܐ، ܒܐܘܼܪܚܵܐ ܕܚܕܵܐ ܛܠܵܒܬܵܐ ܕܦܲܚܲܠܬܵܐ، ܒܐܘܼܪܚܵܐ ܕܚܲܕ ܫܘܼܚܠܵܦܵܐ ܓܵܘ ܛܲܟ݂ܣܵܐ ܕܡܕܲܒܪܵܢܘܼܬܵܐ ܝܲܢ ܒܐܘܼܪܚܵܐ ܕܦܘܼܪܥܵܢܵܐ ܕܚܘܼܠܵܦܵܐ (compensation).
ܦܵܣܘܿܥܝܵܬܹ̈ܐ ܓܙܲܪ ܕܝܼܢܵܝܹ̈ܐ ܡܸܬܗܵܘܝܵܢܹ̈ܐ – ܦܵܪܘܿܫܘܼܬܵܐ ܕܓܸܢܣܵܐ، ܕܫܲܦܠܘܼܬܵܐ، ܕܛܘܼܗܡܵܐ ܘܕܥܘܼܡܪܵܐ
· ܣܝܼܥܬܵܐ ܠܲܝܬ ܠܵܗ̇ ܚܲܝܠܵܐ ܠܸܩܛܵܥܝܵܐ ܐܸܢ ܚܕܵܐ ܦܵܪܘܿܫܘܼܬܵܐ ܠܵܐ ܩܵܢܘܿܢܵܝܬܵܐ ܩܘܼܘܸܡܬܵܐ ܝܠܵܗ̇.
· ܐܸܢ ܩܒ݂ܵܠܬܵܘܟ݂ܘܿܢ ܠܵܐ ܦܝܼܫܠܵܗ̇ ܫܪܝܼܬܵܐ ܝܲܢ ܦܝܼܫܠܵܗ̇ ܡܒܘܼܛܸܠܬܵܐ ܩܵܐ ܚܲܕ ܣܵܒܵܒܵܐ ܐ݇ܚܹܪ݇ܢܵܐ، ܡܵܨܝܼܬܘܿܢ ܕܠܲܒܠܝܼܬܘܿܢ ܠܵܗ̇ ܨܒܘܼܬܵܐ ܠܩܲܕ݇ܡ ܒܹܝܬ ܕܝܼܢܵܐ. ܒܹܝܬ ܕܝܼܢܵܐ ܡܵܨܹܐ ܕܩܵܛܹܥ ܐܸܢ ܚܕܵܐ ܦܵܪܘܿܫܘܼܬܵܐ ܠܵܐ ܩܵܢܘܿܢܵܝܬܵܐ ܩܘܼܘܸܡܬܵܐ ܝܠܵܗ̇.
· ܐܝܼܬܠܵܘܟ݂ܘܿܢ 60 ܝܵܘܡܵܢܹ̈ܐ ܡ̣ܢ ܝܵܘܡܵܐ ܐܝܼܡܲܢ ܕܣܝܼܥܬܵܐ ܚܬܝܼܡܵܐ ܠܵܗ̇ ܩܒ݂ܵܠܬܵܐ ܕܡܲܩܪܸܒ݂ܝܼܬܘܿܢ ܚܕܵܐ ܛܠܵܒܬܵܐ ܩܵܐ ܒܹܝܬ ܕܝܼܢܵܐ ܚܘܼܕܪܵܢܵܝܵܐ ܦ̮ܹܕܪܵܠܵܝܵܐ ܕܐܘܿܣܬܪܵܠܝܼܵܐ (Federal Circuit Court of Australia) ܝܲܢ ܩܵܐ ܒܹܝܬ ܕܝܼܢܵܐ ܦ̮ܹܕܪܵܠܝܵܐ ܕܐܘܿܣܬܪܵܠܝܼܵܐ (Federal Court of Australia). 
· ܣܝܼܥܬܵܐ ܠܹܐ ܡܵܨܝܵܐ ܕܠܲܒܠܵܐ ܠܵܗ̇ ܨܒܘܼܬܵܐ ܠܩܲܕ݇ܡ ܒܹܝܬ ܕܝܼܢܵܐ ܡ̣ܢ ܓܹܝܒܵܘܟ݂ܘܿܢ ܝܲܢ ܕܗܲܝܸܪܵܐ ܠܵܘܟ݂ܘܿܢ ܒܡܲܩܪܲܒ݂ܬܵܐ ܕܨܒܘܼܬܵܘܟ݂ܘܿܢ ܓܵܘ ܒܹܝܬ ܕܝܼܢܵܐ.
· ܒܲܠܟܵܐ ܕܒܸܕ ܣܵܢܩܝܼܬܘܿܢ ܠܗܲܡܙܘܼܡܹܐ ܥܲܡ ܚܲܕ ܢܘܿܡܝܼܩܵܐ ܝܲܢ ܚܕܵܐ ܚܸܠܡܲܬ ܩܵܢܘܿܢܵܝܬܵܐ ܐܸܢ ܒܸܒܥܵܝܵܐ ܝܬܘܿܢ ܕܠܲܒܠܝܼܬܘܿܢ ܠܗܵ ܨܒܘܼܬܵܐ ܠܩܲܕ݇ܡ ܒܹܝܬ ܕܝܼܢܵܐ.
ܩܛܵܥܬܵܐ\ܐܲܢܦܘܼܪܵܐ – ܦܵܪܘܿܫܘܼܬܵܐ ܘܙܸܕܩܹ̈ܐ ܐ݇ܢܵܫܵܝܹ̈ܐ ܕILO III  
· ܐܸܢ ܩܒ݂ܵܠܬܵܐ ܠܵܐ ܦܝܼܫܠܵܗ̇ ܫܪܝܼܬܵܐ ܝܲܢ ܡܒܘܼܛܸܠܬܵܐ ܩܵܐ ܚܲܕ ܣܵܒܵܒܵܐ ܐ݇ܚܹܪ݇ܢܵܐ، ܡܕܲܒܪܵܢܵܐ ܕܣܝܼܥܬܵܐ ܒܲܠܟܵܐ ܕܩܵܛܹܥ ܐܸܢ ܦܵܪܘܿܫܘܼܬܵܐ ܝܲܢ ܕܲܫܕܲܫܬܵܐ ܕܙܸܕܩܹ̈ܐ ܐ݇ܢܵܫܵܝܹ̈ܐ ܕ ILO III ܩܘܼܘܸܡܬܵܐ ܝܠܵܗ̇. 
· ܐܸܢ ܡܕܲܒܪܵܢܵܐ ܚܸܕܝܵܐ ܝܠܹܗ ܕܦܵܪܘܿܫܘܼܬܵܐ ܝܲܢ ܕܲܫܕܲܫܬܵܐ ܕܙܸܕܩܹ̈ܐ ܐ݇ܢܵܫܵܝܹ̈ܐ ܩܘܼܘܸܡܬܵܐ ܝܠܵܗ̇، ܡܕܲܒܪܵܢܵܐ ܡܵܨܹܐ ܕܫܲܕܸܪ ܚܲܕ ܐܲܢܦܘܼܪܵܐ ܩܵܐ ܘܲܟܝܼܠܵܐ ܢܵܡܘܿܣܵܝܵܐ ܕܫܘܼܠܛܵܢܵܐ ܦ̮ܹܕܪܵܠܵܝܵܐ (Federal Attorney-General) ܒܘܼܬ ܨܒܘܼܬܵܐ. ܡܕܲܒܪܵܢܵܐ ܡܵܨܹܐ ܕܡܲܚܫܸܚ ܓܵܘ ܐܲܢܦܘܼܪܹܗ ܦܘܼܪܥܵܢܵܐ ܚܘܼܠܵܦܵܝܵܐ (compensation) ܩܵܐ ܟܠ ܚܘܼܣܪܵܢܵܐ ܝܲܢ ܕܲܪܒܵܐ ܕܚܲܕ ܦܲܪܨܘܿܦܵܐ ܩܘܼܒܠܵܐ ܝܠܹܗ. ܐܲܢܦܘܼܪܵܐ ܒܲܠܟܵܐ ܕܦܵܐܹܫ ܕܪܝܼܫܵܐ ܓܵܘ ܦܲܪܠܸܡܵܢܬ. 
· ܛܘܼܦ̮ܣܹ̈ܐ ܕܩܛܵܥܝܵܬܹ̈ܐ ܕܡܕܲܒܪܵܢܵܐ ܒܘܼܬ ܦܵܪܘܿܫܘܼܬܵܐ ܘܙܸܕܩܹ̈ܐ ܐ݇ܢܵܫܹ̈ܐ ܡܵܨܝܵܐ ܕܦܵܝܫܝܼ ܚܸܙܝܹܐ ܥܲܠ ܫܵܘܦܵܐ ܐܹܠܸܟܬܪܘܿܢܵܝܵܐ ܕܣܝܼܥܬܵܐ: http://www.humanrights.gov.au/publications/reports-minister-under-ahrc-act  
ܐܲܝܟܵܐ ܡܵܨܸܝܢ ܕܩܵܢܸܝܢ ܡܲܘܕܥܵܢܘܼܬܵܐ ܙܵܘܕܵܢܬܵܐ؟ 
ܐܲܝܵܐ ܝܼܠܵܗ̇ ܡܲܘܕܥܵܢܘܼܬܵܐ ܒܘܼܬ ܕܵܐܟ݂ܝܼ ܠܸܡܛܵܝܵܐ ܠܣܝܼܥܬܵܐ ܐܘܿܣܬܪܵܠܵܝܬܵܐ ܕܙܸܕܩܹ̈ܐ ܐ݇ܢܵܫܵܝܹ̈ܐ:
ܬܸܠܝܼܦ̮ܘܿܢ
ܚܸܠܡܲܬ ܐܘܼܡܬܵܝܬܵܐ ܕܡܲܘܕܥܵܢܘܼܬܵܐ (National Information Service): 1300 656 419
TTY: 1800 620 241
NRS: 133 677
ܦ̮ܵܟܣ: (02) 9284 9611
ܐܸܢ ܣܢܝܼܩܹܐ ܝܬܘܿܢ ܠܚܲܕ ܡܬܲܪܓܡܵܢܵܐ، ܩܪܘܿܢ ܥܲܠ ܡܸܢܝܵܢܵܐ 131 450 ܘܛܠܘܿܒܘܼܢ ܕܦܵܝܫܝܼܬܘܿܢ ܐ݇ܣܝܼܪܹܐ ܒ Australian Human Rights Commission.
ܐܸܢ ܚܲܪܫܹܐ (ܟܲܪܹܐ) ܝܬܘܿܢ ܝܲܢ ܐܝܼܬܠܵܘܟ݂ܘܿܢ ܚܕܵܐ ܙܲܒܘܼܢܘܼܬܵܐ ܕܫܡܵܥܬܵܐ، ܡܵܨܝܼܬܘܿܢ ܕܡܲܚܒܸܪܝܼܬܘܿܢ ܠܲܢ ܒܐܘܼܪܚܵܐ ܕ TTY ܥܲܠ ܡܸܢܝܵܢܵܐ 1800 620 241. ܐܸܢ ܐܝܼܬܠܵܘܟ݂ܘܿܢ ܚܕܵܐ ܙܲܒܘܼܢܘܼܬܵܐ ܕܫܡܵܥܬܵܐ ܝܲܢ ܕܡܨܲܘܲܬܵܐ، ܐܵܦ ܡܵܨܝܼܬܘܿܢ ܕܡܲܚܒܸܪܝܼܬܘܿܢ ܠܲܢ ܒܐܘܼܪܚܵܐ ܕܚܸܠܡܲܬ ܐܘ݂ܡܬܵܝܬܵܐ ܕܡܲܡܛܵܝܬܵܐ (National Relay Service (NRS)) ܥܲܠ ܡܸܢܝܵܢܵܐ 133 677. ܐܸܢ ܣܢܝܼܩܹܐ ܝܬܘܿܢ ܠܚܲܕ ܡܬܲܪܓܡܵܢܵܐ ܕ Auslan، ܡܵܨܲܚ ܕܡܲܪܝܸܙܲܚܠܹܗ ܐܵܗܵܐ ܡܸܢܕܝܼ ܩܵܐܠܵܘܟ݂ܘܿܢ.
ܐܸܢ ܣܸܡܝܹܐ ܝܬܘܿܢ ܝܲܢ ܐܝܼܬܠܵܘܟ݂ܘܿܢ ܚܕܵܐ ܙܲܒܘܼܢܘܼܬܵܐ ܕܚܸܙܘܵܐ، ܡܵܨܲܚ ܕܝܵܗܒܲܚܠܵܘܟ݂ܘܿܢ ܡܲܘܕܥܵܢܘܼܬܵܐ ܒܐܘܼܪ̈ܚܵܬܹܐ ܐ݇ܚܹܪ݇ܢܹ̈ܐ ܦܪ̈ܝܼܫܹܐ.
ܒܲܪܝܼܕܵܐ

GPO Box 5218
Sydney NSW 2001

ܥܲܠ ܐܸܢܬܸܪܢܹܝܬ
ܐܝܼܡܵܝܠ: infoservice@humanrights.gov.au 
ܫܵܘܦܵܐ ܐܹܠܸܟܬܪܘܿܢܵܝܵܐ: www.humanrights.gov.au
ܡܵܨܝܼܬܘܿܢ ܕܡܲܩܪܸܒ݂ܝܼܬܘܿܢ ܚܕܵܐ ܩܒ݂ܵܠܬܵܐ ܥܲܠ ܐܸܢܬܸܪܢܹܝܬ ܡ̣ܢ ܥܲܠ ܫܵܘܦܵܐ http://www.humanrights.gov.au/complaints/lodging-your-complaint.

ܡܸܠܟܵܐ ܩܵܢܘܿܢܵܝܵܐ ܓܵܘܵܢܵܝܵܐ
ܐܸܢ ܬܲܚܡܘܼܢܹܐ ܝܬܘܿܢ ܒܘܼܬ ܡܲܩܪܲܒ݂ܬܵܐ ܕܚܕܵܐ ܩܒ݂ܵܠܬܵܐ، ܒܲܠܟܵܐ ܕܗܵܘܝܵܐ ܐܵܢܲܢܩܵܝܬܵܐ ܕܛܵܠܒܝܼܬܘܿܢ ܡܸܠܟܵܐ ܩܵܢܘܿܢܵܝܵܐ. ܬܵܡܵܐ ܐܝܼܬ ܚܸܠܡܲܬܹ̈ܐ ܩܵܢܘܿܢܵܝܹ̈ܐ ܕܟܢܘܼܫܬܵܐ ܕܡܵܨܝܼ ܕܝܵܗܒ݂ܝܼܠܵܘܟ݂ܘܿܢ ܡܸܠܟܵܐ ܡܲܓܵܢܵܝܵܐ ܒܘܼܬ ܦܵܪܘܿܫܘܼܬܵܐ ܘܗܲܪܲܫܬܵܐ.
ܡܵܨܝܼܬܘܿܢ ܕܡܲܚܒܸܪܝܼܬܘܿܢ ܩܵܐ ܚܲܕ ܓܘܼܫܡܵܐ ܕܗܲܝܲܪܬܵܐ ܩܵܢܘܿܢܵܝܬܵܐ (https://www.nationallegalaid.org/for-individuals/) ܝܲܢ ܩܵܐ ܗ̇ܘ ܩܸܢܛܪܘܿܢ ܩܵܢܘܿܢܵܝܵܐ ܕܟܢܘܼܫܬܵܐ ܕܒܘܼܫ ܩܘܼܪܒܵܐ ܝܠܹܗ ܐܸܠܵܘܟ݂ܘܿܢ (www.naclc.org.au/directory).

ܣܪܘܼܒ݂ܝܵܐ: ܢܝܼܫܵܐ ܕܡܲܘܕܥܵܢܘܼܬܵܐ ܕܦܝܼܫܬܵܐ ܝܠܵܗ̇ ܚܒ݂ܝܼܫܬܵܐ ܓܵܘ ܐܲܝܵܐ ܘܲܪܵܩܬܵܐ ܕܡܲܘܕܥܵܢܘܼܬܵܐ ܝܼܠܹܗ ܐܲܚܟ̰ܝܼ ܕܗܵܘܝܵܐ ܐܲܝܟ݂ ܚܲܕ ܡܗܲܕܝܵܢܵܐ. ܢܝܼܫܘܿܗ̇ ܠܵܐ ܝܠܹܗ ܕܫܵܩܠܵܐ ܠܹܗ ܫܵܘܦܵܐ ܕܡܸܠܟܵܐ ܩܵܢܘܿܢܵܝܵܐ.
April 2020

NATIONAL INFORMATION SERVICE 

telephone 1300 656 419 or (02) 9284 9888 ( www.humanrights.gov.au (infoservice@humanrights.gov.au
April 2020

[image: image1.jpg]